
50 lět šula Ralbicy – w času změny 

Šula njeje jenož twarjenje, je wjac hač 

městnosć k wuknjenju. Wona je k wěstym 

dźělam tež domizna za generacije, kotrež 

so mjez sobu wobwliwuja. W tutym lěće 

swjećimy poł lětstotka, kotryž je pjelnjeny 

z wědu, wuknjenjom, zhromadnosću a stawiznami. 

Tu wuwija so dopomnjenki a stawizny šulerkow a šulerjow, wučerkow 

a wučerjow a wězo tež staršich. Jubilej přeprosy nas k 

wróćozhladowanju, reflektowanju přitomnosće a k rozmyslowanju 

přichoda. Wot wokomika, jako je so šula 1975 załožiła, hač do 

dźensnišeho je so wjele změniło. Tak chcemy w jubilejnym wudaću 

někotre milniki ze šulskeje chroniki předstajić. Nimo toho 

rozmyslujemy wo šuli w přichodźe. Wězo chcemy wam tež někotre 

zaćišće šulskeho jubileja pokazać.  

 

 

 

 

 

Nazymnik 2025 

29. lětnik, 296. wudaće 

 

 

 

 



 

 

 

 

 

 



wotewrjenje njehotoweje šule a 

poswjećenje na „Šulu Maršala 

Konjewa“ 

započatk 

wuwučowanja 

winowatostne 

pošulske poskitki: 

„młodźi pioněrojo“ 

abo „swobodna 

němska młodźina“ 

winowatostne předmjety: 

- wot 1. do 6. lětnika: ručne 

dźěło a šulska zahroda 

- wot 7. do 10. lětnika: zawod 

do socialistiskeje produkcije 

- wot 7. do 10. lětnika: wučbny 

dźeń w socialistiskej produkciji 

abo produktiwne dźěło  

 

wobornowědna wučba 

a ciwilne zakitowanje 

za šulerjow dźewjateho 

lětnika 

hólcy nawuknu třělenje 

z powětrowku abo 

maršěrowanje a holcy 

třělenje kaž tež 

zastaranje zranjenych 

dobrowólne pošulske 

zaběry:  

- towaršnosć za sport a 

techniku 

- armejowe sportowe 

towarstwo 

wotewrjenje 

Ralbičanskeho 

stadiona 

titul: UNESCO-

projektna šula 

Milniki našeje šule 

šulski system po 

zapadnym principje a 

doba kompjuterow 

zawjedźenje 

šulskeje nowiny 
załoženje 

dźiwadłoweje 

skupiny 

nowy předmjet hospodarstwo-

technika-domjacnosć w 

modernizowanym techniskim 

centrumje w starej šuli 

napis „Serbska šula 

Ralbicy“ z lipowym 

łopješkom na 

swislach 

wučerjo wuča prěni raz 

po metodźe team-

teachinga 
myto: „šula z ideju“ 

započatk 

přitwara noweje 

zakładneje šule 

dospołne 

saněrowanje 

ćěłozwučowarnje 

wuwučowanje po 

koncepciji 2plus 

projekt Erasmus+ 

so zawjedźe 

1. regionalne 

powołanske wiki 

wot 2005 

2013/14 

 

2019 

 

2022 

 



Hladamy do přichoda 

Z prašenjom „Kak předstajiš sej šulu w přichodźe?“ su so šulerki 

a šulerjo 10. lětnika njedawno zaběrali. Woni napisachu k tomu 

artikl, kotryž móžemy w Jubilejnej zběrce Serbskeje zakładneje a 

wyšeje šule nadeńć. Wuslědki artikla kaž tež dalšich naprašowanjow 

chcemy wam, lubym čitarkam a čitarjam, rady zjimajo předstajić. 

Kak přińdźemy wšědny dźeń do šule? Šulerki a šulerjo maja to hižo 

konkretnu předstawu: Po puću budu husćišo e-busy a e-awta, kotrež 

njetrjebaja ani wodźerja wjac. Nimo toho budźe wjace wuknjacych z 

kolesami abo pěši po puću.  

W hodźinje budźe so fleksibelnišo a wotewrjenišo ze sedźenjom 

wobchadźeć. To rěka, zo móža so blida husćišo k wšelakim formam 

přestajić (na přikład na u-formu) a njedawaja přeco jenož 

„normalne“ stólcy, ale tež za chribjet přijomniše móžnosće kaž 

gymnastikowe bule abo ergonomiske stólcy a hečki. Za lěpše 

wuknjenje změje kóžda rjadowniska rumnosć jedyn balkon. 

K dźěłanju wobsedźa wuknjacy šulski i-pad, dokelž budźe so stajnje 

a mjenje z knihami dźěłać. Kumštna inteligenca budźe stajnje a 

bóle prezentniša. Nimo toho změja jenož hišće pjeć do šěsć 

hodźinow wučby wob dźeń. 

Kuchnja změje nimo wegetariskich jědźow tež wegan a dalše 

alternatiwy na wuběrk. W šuli dawaja tohorunja wosebite awtomaty 

z pićom a jědźu. 

Při problemach a w ćežkich situacijach steji kóždej šulerce a 

kóždemu šulerjej psychologowka k dispoziciji. Tak přewjedu so tež 

prawidłowne lěkarske přepytowanja w šuli. 

W šuli budu wjac wuknjacych z druhich krajow a z druhim nabožinskim 

a kulturnym pozadkom. 

 

 

 

 

 

 

 



Krótke předstajenje někotrych dźěłarničkow jubileja 

Štó? tema 

UNESCO 5 UNESCO we Łužicy 

SAENA (Sakska energijowa 

agentura) 

wobnowjomne energije 

wědomostne dźěłarnički 

(Helmoltz Zentrum Dresden) 

zmysły a optiske mylenja; 

elektrostatika; swěca, barby, 

spektry 

přirodowědne dźěłarnički 

(přirodoškitna stacija 

Njeswačidło) 

kompost; elektroniski šrot 

Płomjo Płomjo 

medijowe dźěłarnički (Lucija) Geo-caching, robotika 

Witaj powěsće, koleso 

 

Serbski rozhłós zhotowjenje jubilejneho wideja 

 

 

Slěduja dźakne słowa našeje šulskeje wjednicy, knjeni Koberoweje 

Wutrobnje dźakuju so wšitkim, kotřiž su nas w předpolu a w běhu 
jubilejnych dnjow podpěrali a k tomu přinošowali, zo zwostanu nam 
swjedźenske dny njezapomnite dožiwjenje.  
Srjedu, dnja 24.09.2025, přewjedźechu eksterni partnerojo, ale 
tež starši našich šulerjow dźěłarnički, na kotrychž so zakładna a 
wyša šula wobdźělištej. Wutrobny dźak za pisanu paletu poskitkow. 
Cyle wosebity a wulki dźak słuša knjeni Manjappara, kotraž měješe 
hłownu organizaciju dźěłarničkow a jubilejneje wustajeńcy w 
rukomaj. Knjezej Kralej-Zahrodnikej so dźakuju za organizowanje a 
wuhódnoćenje zhromadneho sportoweho dnja ze zakładnej šulu, kotryž 
přewjedźechmy štwórtk, dnja 25.09.2025. Dźakuju so tež šulerjam 
rjadownje 10/2, kotřiž nahromadźichu pod nawodom knjeza Wowčerja 
zajimawe fakty a informacije wo našej šuli a jeje stawiznach a 
tute w zběrce wudachu.  
Njesměrnje wulka podpěra běchu nam domownik Tobias Hrjehor a 
gmejnskaj dźěłaćerjej Robert Ryćer a Achim Měrćink. Njeličomne 
hodźiny běchu nam w šuli poboku a hustohdy krótkodobnje na naše 
próstwy a přeća reagowachu. Wam zapłać Bóh. Za financnu podpěru 
we wysokosći 1.000 € dźakuju so gmejnje Ralbicy-Róžant, tak zo 
móžachmy jewišćo a zwukowu techniku zapłaćić. 
Wulki podźěl na radźenym jubileju ma tež naša šulska kuchnja. 
Dźakujemy so tu wosebje za sponsorowanje a móžnosć wužiwanja 
kuchnje a nadoby kaž tež za podpěru při zhotowjenju přikuskow na 
swjedźenskim wječoru. 



 
Tež staršim našich chowancow zakładneje a wyšeje šule so wutrobnje 
dźakuju, kotřiž su nam w předpolu jubileja kaž tež na a po 
swjedźenju pomhali, wosebje staršiskej rěčnicy knjeni Boršcynej 
za koordinowanje njeličomnych nadawkow. 
Za wupožčenje, na- a wottwar stanow słuša dźak wjesnemu towarstwu 
z Ralbic, swójbje Wróblec z Kamjeneje a swójbomaj Browatzkec a 
Borškec. Ze skakanskim hrodom a darts-hru je Philip Müller našich 
młódšich hosći zwjeselił, a tež jemu so dźakuju.  
Wšitcy sobuskutkowarjo na programje maja podźěl na pozitiwnym 
wothłosu a dźakuju so spěwarjam, młódšim a staršim rejowarjam, 
hudźbnikam a dźiwadźelnikam, wosebje tež moderatoromaj kn. Rjedźe 
a Sörenej Čórlichej, kotrajž wušiknje přez program wjedźeštaj. To 
wšo njeby bjez zwukoweje techniki Franka Wjesele móžne było. A bě 
rjenje, zo móžachmy cyły program w serbskej rěči přewjesć a tuž 
dźakuju so na tutym městnje našej sekretarce Reginje Brězanowej 
za simultany přełožk do němčiny. 
Za wjerćenje wideja k našemu nowemu spěwej dźakuju so Dianje 
Fryčec-Grimmigowej a Benej Šołće, a wosebity dźak słuša Marhaće 
Cyžec-Korjeńkowej za skomponowanje jubilejneho spěwa, za 
nazwučowanje tutoho a organizowanje nahrawanja w studiju Johannesa 
Gerstengarbeho w Drježdźanach.  
W formje wideja zapopadny wustajeńcu a program tež Michał Cyž ze 
skawtami a zhotowi nam tak rjanu digitalnu dopomnjenku na wosebity 
wjeršk tutoho šulskeho lěta. 
Cyle wutrobnje dźakuju so wšitkim wučerjam našeje šule za wšu 
pomoc a podpěru w tym tola chětro napinacym času. A na kóncu słuša 
tež dźak wšitkim šulerjam našeje šule. Wy sće nam na 
najwšelakoriše wašnje pilnje pomhali, hač při přihotach, 
přewjedźenju swjedźenja abo při rumowanju wustajeńcy. Dźakuju so 
Wam za wšu poskićenu pomoc a za zwólniwe přewzaće nadawkow. 
 

 

 

5. nazymnika   7.-9. lětnik w dźiwadle  

6. nazymnika                            10. lětnik hólcy na wolejbulowym 

      wubědźowanju 

12. nazymnika                          10. lětnik holcy na wolejbulowym 

                                                  wubědźowanju 

20. nazymnika                           9. lětnik ekskursija do BIZ a Budyšin II 

 1. hodownika   adwentny wolejbulowy turněr 

 

žórła wobrazow a informacijow: archiw, Jubilejna zběrka Serbskeje zakładneje a wyšeje 

šule, šulerki a šulerjo 10. lětnika, Lydija Pešmanowa 

